
TALBA TA’ AFFIDAMENT LIL OMMNA MARIJA TA’ PINU

Ommna Marija Ta’ Pinu, f’dan il-mument partikolari tal-istorja tad-dinja, ahna nersqu lejk,
bhal ulied dghajfa, imbezzgha u fil-bzonn.

Ommna Marija Ta’ Pinu, fl-istess waqt ahna nersqu lejk mimlija bit-tama u bil-fidu¢ja li
Malta u Ghawdex taghna kellhom dejjem fik.

Ommna Marija Ta’ Pinu, ahna certi mill-ghajnuna tieghek, ghax int stess gejt izzurna, biex
tkun gribna, u sejjahtilna “Ejja”, biex inkunu gribek u nzommuk f’nofsna u fl-istorja tal-hajja
taghna.

Ommna Marija Ta’ Pinu, b’dan il-biza’ u 1-fidu¢ja, fil-lejla li fiha Ibnek qasam mieghek ir-
rebha tieghu fuq il-mewt, jien nersaq lejk biex inpoggi f’riglejk 1-Insara tad-Djocesi ta’ din il-
gzira Ghawdxija.

Ommna Marija Ta’ Pinu, Sultana tal-familja, idhol ghalina quddiem Ibnek Gesli. Zomm taht
harstek hanina I-familji taghna. Aghti dawl u sahha tal-mohh, tal-qalb u tal-gisem lill-
mizzewgin kollha. Kun ma’ dawk li ghandhom ulied zghar biex jaghrfu jaghtuhom dak li hu
l-aktar mehtieg, jigifieri l-imhabba taghhom u ta’ Ibnek il-ghaziz. Ghallimhom ma jbiddlux
il-flus u 1-gid mal-gid ta’ veru — il-prezenza u l-kumpanija taghhom fil-prezenza ta’
wliedhom.

Ommna Marija Ta’ Pinu, tfajla tat-Tempju, idhol ghalina quddiem Ibnek Gesu. Kun mal-
adolexxenti taghna. U fiz-Zmien delikat tal-iskoperta, aghtihom edukaturi u katekisti mhejjija,
li jghinuhom jiskopru dak li hu l-aktar sabih, 1-aktar affaxxinanti, l-aktar veru, fil-persuna ta’
Ibnek Gestl.

Ommna Marija Ta’ Pinu, zaghzugha umli u ferhana, idhol ghalina quddiem Ibnek Gesu. Imla
liz-zghazagh taghna bil-konvinzjoni li huma importanti, li ghandhom dinjita kbira f’ghajnejn
l-ohrajn u f’ghajnejn Alla. Urihom li 1-ferh mhux holma. Urihom li I-ferh hu wisq aktar mid-
dellirju ta’ ftit hin tad-droga, il-ferh hu wisq aktar mix-xengil u mit-tidwir tar-ras tal-alkohol.
Ikkonvinc¢ihom li 1-ferh huwa possibbli, minkejja d-diffikultajiet kollha taghhom.

Ommna Marija Ta’ Pinu, Gharusa ta’ Guzeppi, idhol ghalina quddiem Ibnek Gesu. Imla lill-
gharajjes taghna bil-fidu¢ja huma u jhejju ruhhom ghaz-zwieg Nisrani. Ipprovdilhom koppji
ghalliema li jkunu xhieda u li jimlewhom bil-kuragg ghall-gejjien. Serrhilhom rashom li bl-
impenn tat-tnejn u bil-prezenza ta’ Ibnek, relazzjoni dejjiema mhix biss possibbli, imma I-
oghla, l-isbah, 1-aktar li tixraq lill-bnedmin.

Ommna Marija Ta’ Pinu, Omm u Xebba, idhol ghalina quddiem Ibnek Gesu. F’riglejk
inpoggu l-ugigh tal-familji bi problemi. Qangal fihom ix-xewqa tal-bidla, aghtihom il-kuragg
tal-mahfra, heggighom bl-imhabba li kellhom fil-bidu. U lil dawk li ma jistghux ikomplu
flimkien, aghtihom l-umilta li jinfirdu fil-paci, ghall-gid taghhom u ta’ wliedhom. Kun omm



ghal dawk l-ulied li waqt it-taglib tal-firda tal-genituri taghhom, ihossuhom hatja,
abbandunati u mitfugha ’1 hawn u ’1 hemm.

Ommna Marija Ta’ Pinu, Sahha tal-morda, Farag tal-imnikktin, idhol ghalina quddiem Ibnek
Gesul. Int li hdejk nigu nxerrdu d-dmugh tal-ugigh tal-qalb u tal-gisem, kun il-fejqan taghna.
Aghti 1-fejqan lil uliedek il-morda u l-batuti. Aghti I-qawwa tat-tama lil dawk li Ibnek isejjah
biex jinghagdu mieghu fil-misteru tas-salib. Qawwi lil dawk li ghandhom galbhom mifnija.
Carrat u kabbar il-qalb ta’ dawk li jghixu maghhom u jduru bihom.

Ommna Marija Ta’ Pinu, Mahruba fl-Egittu, idhol ghalina quddiem Ibnek Gesu. Kun il-
Kewkba tal-bahar ghal dawk li jaharbu minn pajjizhom minhabba I-gwerra, jew biex ifittxu
gejjieni dinjituz, ghalihom u ghal uliedhom. Ehlishom mit-tbatija tat-tortura u mill-mewt tal-
gharqa. Ifthilna galbna, biex fil-limiti tal-possibbiltajiet taghna nifthu qalbna u b’generozita
nilgghuhom fostna.

Ommna Marija Ta’ Pinu, Omm is-Sacerdoti, Qaddejja tal-Kelma, idhol ghalina quddiem
Ibnek Gesl. Zomm f’qalbek lil dawk li Ibnek sejjah ghalih fil-ministeru sacerdotali, fil-hajja
religjuza u fl-istituti sekulari. Imliehom bl-ispirtu tas-smigh u tat-telga ghar-rieda ta’ Alla.
Qawwihom fil-mixja tal-vokazzjoni taghhom u ghinhom iwasslu sat-tmiem 1-opra qaddisa li
Alla beda fihom.

Fl-ahhar nett, Ommna Marija Ta’ Pinu, nitolbuk tkompli tidhol ghalina quddiem Ibnek Gest,
u tkompli timla bid-doni tal-fidi, tat-tama u tal-imhabba lill-Isqof taghna Mario, li issa gie
msejjah biex jaqdi lill-komunita 1i temmen, fil-qalba taghha f’kollaborazzjoni mal-Papa
Frangisku f’Ruma. Kun mieghu, u kompli zejnu bl-gherf u bl-ispirtu ta’ dixxerniment ghall-
gid tal-Knisja.

Tinsiex ukoll lili, bniedem midneb u dghajjef. Ommna Marija Ta’ Pinu, nitolbok, aghtini s-
sentimenti tieghek u ta’ Ibnek Gesil, biex inkun raghaj umli u mimli mhabba lejn il-merhla,
specjalment lejn dawk li huma I-aktar fil-bzonn. Amen.



